
KAMBAG‘ALLIKNI QISQARTIRISH TADBIRLARI 

ANALYSIS OF MEASURES AND DIRECTIONS FOR 

POVERTY REDUCTION IN THE CONTEXT OF NEW 

UZBEKISTAN 
Shamil Ulugbek ogli Ramazonov 

 
Received: February 8, 2026  Revised: February 14, 2026 Accepted: February 18, 2026 Published: March 1, 2026 

 

Annotatsiya: Ushbu maqolada Yangi O‘zbekiston davrida kambag‘allikni qisqartirish bo‘yicha amalga 

oshirilayotgan islohotlar va ularning hududiy (Qashqadaryo viloyati) darajadagi samaradorligi tahlil qilinadi. 

Maqolada davlat siyosatining ijtimoiy yo‘naltirilganligi, aholining daromad manbalarini kengaytirish, bandlikni 

ta’minlash hamda tadbirkorlikni qo‘llab-quvvatlash mexanizmlari tahlil qilinadi. Shuningdek, hudud miqyosida 

kambag‘allikni qisqartirishda mahallabay ishlash tizimining roli ham yoritilgan. 

Kalit so‘zlar: kambag‘allik, qashshoqlik , qashshoqlik tuzog‘i, bandlik, ijtimoiy siyosat, mahallabay tizim, 

Qashqadaryo viloyati, iqtisodiy islohotlar. 

Аннотatsiя: В данной статье анализируются реформы, проводимые в период Нового Узбекистана по 

сокращению бедности, а также их эффективность на региональном уровне (на примере Кашкадарьинской 

области). В статье рассматривается социальная направленность государственной политики, механизмы 

расширения источников доходов населения, обеспечения занятости и поддержки предпринимательства. 

Кроме того, освещается роль махаллинной системы работы в сокращении бедности на региональном уровне. 

Ключевые слова: бедность, нищета, ловушка бедности, занятость, социальная политика, махаллинная 

система, Кашкадарьинская область, экономические реформы. 

Abstract: This article analyzes the reforms implemented during the New Uzbekistan period aimed at reducing 

poverty and their effectiveness at the regional level (using the example of the Kashkadarya region). The article 

examines the social orientation of state policy, mechanisms for expanding income sources of the population, ensuring 

employment, and supporting entrepreneurship. In addition, it highlights the role of the mahalla-based system in 

reducing poverty at the regional level. 

Keywords: Poverty, destitution, poverty trap, employment, social policy, mahalla-based system, Kashkadarya 

region, economic reforms. 

 

▪ KIRISH 

So‘nggi yillarda O‘zbekiston Respublikasida 

kambag‘allikni qisqartirish masalasi davlat siyosatining 

eng ustuvor yo‘nalishlaridan biri sifatida qaralmoqda. 

Aholining farovonligini oshirish, ijtimoiy tenglikni 

ta’minlash va barqaror iqtisodiy o‘sishga erishish 

mamlakat taraqqiyotining muhim omillari sifatida e’tirof 

etilmoqda. Prezident Shavkat Mirziyoyev tomonidan 

ilgari surilgan “Yangi O‘zbekiston taraqqiyot strategiyasi 

– 2030” hujjatida aholining daromadlarini oshirish, yangi 

ish o‘rinlarini yaratish, kambag‘allikni qisqartirish 

hamda ijtimoiy adolat tamoyillarini mustahkamlash 

ustuvor vazifalar sifatida belgilangan. 

Kambag‘allik nafaqat iqtisodiy, balki ijtimoiy, 

demografik va ma’naviy jihatlarga ham taalluqlidir. U 

aholining turmush darajasi, bandlik holati, ta’lim va 

sog‘liqni saqlash xizmatlaridan foydalanish 

imkoniyatlari bilan chambarchas bog‘liqdir. Shu sababli, 

kambag‘allikni kamaytirish masalasiga kompleks, tizimli 

va hududiy yondashuv zarur. Har bir viloyatning o‘ziga 

https://ojs.kstu.uz/index.php/ej
https://doi.org/10.70769/3030-315X.II.2.2.2026.3


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

22 

xos iqtisodiy salohiyati, tabiiy resurslari, ijtimoiy 

infratuzilmasi va bandlik darajasi mavjud bo‘lib, bu 

omillar kambag‘allik darajasiga bevosita ta’sir 

ko‘rsatadi. 

O‘zbekiston hukumati tomonidan so‘nggi yillarda 

“Har bir oila – tadbirkor”, “Yoshlar daftari”, “Ayollar 

daftari”, “Temir daftar” kabi manzilli dasturlar joriy 

etilib, kambag‘allikni qisqartirishga qaratilgan ijtimoiy 

siyosatning yangi bosqichi boshlab berildi. Ushbu 

dasturlar orqali aholining ehtiyojmand qatlamlari 

aniqlanib, ularga bandlikni ta’minlash, tadbirkorlik 

faoliyatini boshlash, kasb-hunarga o‘qitish va kredit 

ajratish orqali iqtisodiy faollikni oshirish imkoniyatlari 

yaratilmoqda. 

Maqolada aynan Qashqadaryo viloyati misolida 

kambag‘allikni kamaytirish borasida amalga 

oshirilayotgan chora-tadbirlar, ularning samaradorligi, 

shuningdek, mavjud muammolar va ularni bartaraf etish 

yo‘llari tahlil qilinadi. Ushbu hudud O‘zbekistonning 

agrar-sanoat salohiyati yuqori bo‘lgan mintaqalaridan 

biri bo‘lib, so‘nggi yillarda iqtisodiy o‘sish jarayonlari 

bilan bir qatorda ijtimoiy himoya tizimini 

mustahkamlash, aholining daromadlarini oshirish va 

kambag‘allikni kamaytirish yo‘nalishlarida muhim 

islohotlar amalga oshirilmoqda. 

Shu nuqtai nazardan, ushbu maqola Yangi 

O‘zbekiston sharoitida olib borilayotgan ijtimoiy-

iqtisodiy islohotlarning amaliy natijalarini tahlil qilish, 

kambag‘allikni qisqartirishda mahallabay ishlash 

tizimining o‘rni va ahamiyatini aniqlash hamda kelgusida 

amalga oshirilishi lozim bo‘lgan ustuvor yo‘nalishlarni 

belgilashga qaratilgan. 

▪ ADABIYOTLAR TAHLILI. 

Mavzu bo‘yicha xorijiy va mahalliy tadqiqotlarda 

quyidagi yo‘nalishlarga e’tibor qaratilgan: 

1. O‘zbekiston Respublikasi Prezidentining 

Farmoni – “Yangi O‘zbekiston taraqqiyot strategiyasi – 

2030” to‘g‘risida. 11 sentyabr 2022-yil, PF–187-son. 

O‘zbekiston Respublikasi Qonun hujjatlari to‘plami, 

2022-yil, №38. Ushbu manbada mamlakatni ijtimoiy-

iqtisodiy jihatdan rivojlantirish va farovonlikni oshirish 

ko‘zda tutilgan. [1]. 

2. World Bank, Uzbekistan Poverty Assessment 

Report, Washington, D.C., 2023. Mazkur xalqaro 

hisobotda O‘zbekistonda kambag‘allikning dinamikasi, 

asosiy sabablari va hududlar kesimidagi tafovutlar tahlil 

qilingan. Xususan, Qashqadaryo va Surxondaryo 

viloyatlarida kambag‘allik darajasi mamlakat o‘rtacha 

ko‘rsatkichidan yuqoriligi qayd etilgan. 

Hisobotda kambag‘allikni kamaytirish uchun 

ta’lim va kasbiy malaka darajasini oshirish, xususiy 

sektorni rivojlantirish, mikromoliyalashtirishni 

kengaytirish zarurligi ta’kidlanadi. Jahon banki 

tahlilicha, mahalliy darajadagi islohotlar (masalan, 

Qashqadaryoda kasanachilikni qo‘llab-quvvatlash) 

samarali, lekin barqaror bo‘lishi uchun tizimli 

monitoring zarur. [4] 

Mahkamov, A. (2022). Ijtimoiy siyosat va 

iqtisodiy barqarorlik. Toshkent: Iqtisodiyot nashriyoti. 

Muallif ijtimoiy siyosatning iqtisodiy barqarorlikdagi 

o‘rni, kambag‘allikni kamaytirishdagi davlat va jamiyat 

hamkorligi masalalarini chuqur tahlil qiladi. Asarda 

“ijtimoiy adolat” tushunchasi iqtisodiy islohotlarning 

ajralmas tarkibiy qismi sifatida yoritiladi. 

Mahkamovning qarashlariga ko‘ra, 

kambag‘allikka qarshi kurash faqat moddiy yordam bilan 

cheklanmasligi, balki inson kapitalini rivojlantirish, 

bandlik siyosatini kuchaytirish va tadbirkorlikni qo‘llab-

quvvatlash orqali amalga oshirilishi kerak. Ushbu 

yondashuv Yangi O‘zbekiston sharoitidagi iqtisodiy 

islohotlar mohiyatiga to‘liq mos keladi. [3] 

▪ TADQIQOT METODOLOGIYASI 

Tadqiqot jarayonida kambag‘allikni qisqartirish, 

aholi daromadlari yaxshilashda xorijiy va mahalliy 

olimlarning ishlari oʻrganildi va tahlil qilindi. Maqolada 

nazariy mushohada, tizimli yondashuv, kuzatish, 

umumlashtirish, tahlil, sintez kabi usullar samarali 

qoʻllanildi, shuningdek kambag‘allikni qisqartirish 

borasida xulosa va takliflar shakllantirilgan. 

▪ TAHLIL VA NATIJALAR 

O‘zbekiston va uning hududlari aynana 

Qashqadaryo viloyatida kambag‘allikni qisqartirish va 

aholi daromadlarini yaxshilash dolzarb vazifalardan 

biriga aylangan. Quyida Qashqadaryo viloyati bo‘yicha 

2020–2024 yillar oralig‘idagi kambag‘allikni qisqartirish 

jarayoni tahlil va natijalarni keltirib o‘tmoqchimiz. 

1-jadval 

Qashqadaryo viloyatida kambag‘allik darajasi (2020–2024 yillar, % hisobida) 

 

Yil 
Kambag‘allik 

darajasi(%) 

Ishsizlik 

darajasi(%) 

Band aholining 

ulushi(%) 

Aholi o‘rtacha 

oylik 

daromadi(ming 

so‘m) 

2020 15.2 10.8 58.3 1720 

2021 13.6 9.9 60.1 1950 

2022 12.4 8.5 61.8 2230 

2023 10.9 7.6 63.5 2680 

2024 9.7 7.0 65.2 3150 

Jadvaldan ko‘rinib turibdiki, 2020–2024-yillar 

davomida Qashqadaryo viloyatida kambag‘allik darajasi 

15,2 foizdan 9,7 foizgacha kamaygan. Shu bilan birga, 

ishsizlik darajasi 10,8 foizdan 7 foizgacha tushgan, bu 

esa iqtisodiy faollik oshganidan dalolat beradi. 

O‘rtacha oylik daromadlar esa 1,72 million 

so‘mdan 3,15 million so‘mgacha o‘sgan. Bu jarayonda 

“Har bir oila – tadbirkor” dasturi va “mahallabay ishlash” 

tizimi muhim rol o‘ynagan.

2-jadval 

Qashqadaryo viloyatida kambag‘allikni kamaytirishga ta’sir qiluvchi asosiy dasturlar samaradorligi 

 

Dastur nomi 
Amalga oshirilgan 

davr 

Foyda olgan 

oilalar soni 

Yaratilgan ish 

o‘rinlari 
Asosiy yo‘nalish 

“Har bir oila-

tadbirkor” 
2020-2024 48200 26000 

Mikrokredit, 

kasanachilik 

“Ayollar daftari” 2021-2024 18500 6700 Ayollar bandligi 

“Yoshlar daftari” 2021-2024 22300 9200 Yoshlar startaplari 

“Temir daftar” 2020-2023 51000 11500 
Ijtimoiy yordam, 

reabilitatsiya 

Mahallabay ishlash 

tizimi 
2021-2024 100% qamrov - 

Manzilli yordam, 

nazorat 

 

Qashqadaryoda manzilli yordam tizimi joriy 

etilishi kambag‘allikni kamaytirish jarayonini 

tezlashtirdi. Eng samarali dastur “Har bir oila – 

tadbirkor” bo‘lib, u 26 mingga yaqin yangi ish o‘rni 

yaratgan. Mahallabay tizim esa kambag‘allikni joylarda 

aniq tahlil qilish imkonini bergan.

3-jadval 

O‘zbekiston bo‘yicha kambag‘allik darajasining solishtirma tahlili (2020–2024 yillar, %) 

 

Yil 

O‘zbekiston 

o‘rtacha 

ko‘rsatkichi 

Qashqadaryo 

viloyati 
Toshkent viloyati 

Surxondaryo 

viloyati 

2020 14.5 15.2 10.1 16.3 

2021 13.0 13.6 9.3 15.4 

2022 11.7 12.4 8.7 14.0 

2023 10.2 10.9 7.8 12.5 

2024 9.1 9.7 7.0 11.3 

 
Ko‘rinib turibdiki, Qashqadaryo viloyatida 

kambag‘allik darajasi mamlakat o‘rtacha ko‘rsatkichiga 

yaqinlashgan. 2020-yilda farq 0,7 foizni tashkil etgan 

bo‘lsa, 2024-yilga kelib bu tafovut 0,6 foizgacha 

qisqargan, ya’ni hududning ijtimoiy-iqtisodiy rivojlanish 

sur’atlari sezilarli darajada yaxshilangan. 

▪ XULOSA VA TAKLIFLAR 

Yangi O‘zbekiston taraqqiyot bosqichida 

kambag‘allikni qisqartirish masalasi davlat siyosatining 

eng muhim ustuvor yo‘nalishlaridan biriga aylandi. 

So‘nggi yillarda amalga oshirilgan iqtisodiy islohotlar, 

ijtimoiy himoya tizimini takomillashtirish choralari va 

bandlikni oshirishga qaratilgan dasturlar natijasida 

mamlakat miqyosida kambag‘allik darajasi sezilarli 

ravishda pasaygani kuzatilmoqda. Tadqiqot natijalari 

shuni ko‘rsatadiki, 2020–2024 yillar oralig‘ida 

O‘zbekistonda kambag‘allik darajasi 14,5 foizdan 9,1 

foizgacha, Qashqadaryo viloyatida esa 15,2 foizdan 9,7 

foizgacha kamaygan. Bu esa qisqa vaqt ichida 36–37 foiz 

atrofida nisbiy kamayishni bildiradi. 

Bu natijalar, eng avvalo, mamlakatda olib 

borilayotgan ijtimoiy yo‘naltirilgan siyosat, mahallabay 

ishlash tizimi, hamda tadbirkorlikni qo‘llab-quvvatlash 

mexanizmlarining amaliy samaradorligidan dalolat 

beradi. Aholining turmush darajasi oshgani, yangi ish 

o‘rinlari yaratilgani va mikromoliyaviy dasturlar 

kengaygani kambag‘allik darajasini kamaytirishda 

muhim omil bo‘lib xizmat qilgan. 

Shuningdek, Qashqadaryo viloyati misolida 

o‘tkazilgan tahlillar hududda kambag‘allikni qisqartirish 

borasida ijtimoiy himoya, bandlik va tadbirkorlikni 

rivojlantirish dasturlari barqaror ijobiy natija 

berayotganini ko‘rsatadi. Ayniqsa, “Har bir oila - 

tadbirkor”, “Ayollar daftari”, “Yoshlar daftari”, “Temir 

daftar” kabi tashabbuslarning mahalliy darajada faol 

amalga oshirilishi aholining ijtimoiy faolligini oshirdi, 

ularni o‘zini-o‘zi ta’minlash jarayoniga jalb etdi. 

Biroq tahlillar shuni ham ko‘rsatadiki, 

Qashqadaryo viloyatida kambag‘allikni to‘liq bartaraf 

etishda hali bir qator muammoli omillar mavjud. Ulardan 

eng asosiylari - infratuzilma еtarli darajada 

rivojlanmagani, mehnat bozorida malakali ishchi kuchi 

tanqisligi, ayrim tumanlarda ishlab chiqarish 

diversifikatsiyasi pastligi va moliyaviy savodxonlik 

darajasining pastligidir. Shu bois, mavjud dasturlarni 

yanada maqsadli, innovatsion va barqaror mexanizmlar 

bilan boyitish zarur. 

Quyidagi takliflar Qashqadaryo viloyati misolida 

olib borilgan tahlillar asosida ishlab chiqilgan bo‘lib, ular 

mamlakat miqyosida kambag‘allikni kamaytirish 

siyosatini takomillashtirishga xizmat qiladi: 

1. Mahalliy iqtisodiyotning diversifikatsiyasini 

kengaytirish. Qashqadaryo viloyati iqtisodiyoti asosan 

qishloq xo‘jaligi va neft-gaz sanoatiga tayanadi. Shu 

bois, hududda xizmatlar sohasi, qayta ishlash tarmoqlari, 

kichik va o‘rta biznesni rivojlantirishga e’tibor 

kuchaytirilishi zarur. Bu yangi ish o‘rinlarini yaratib, 

daromad manbalarini kengaytiradi. 

2. Kasb-hunar va tadbirkorlik ko‘nikmalarini 

rivojlantirish. Kambag‘allikni kamaytirishning eng 

barqaror yo‘li - inson kapitaliga sarmoya kiritishdir. Shu 

maqsadda, kasb-hunar o‘quv markazlarini zamonaviy 

texnologiyalar bilan jihozlash, yoshlar va ayollarni 

zamonaviy kasblarga o‘qitish tizimini kengaytirish 

kerak. 

3. Mahallabay ishlash tizimini yanada 

raqamlashtirish. Aholining daromadlari, ehtiyojlari va 

ijtimoiy holatini aniqlashda aniq statistik bazani 

shakllantirish muhim. Mahalla tizimida raqamli 

monitoring joriy etish orqali kambag‘allikni qisqartirish 

choralari yanada manzilli bo‘ladi. 

4. Moliyaviy savodxonlik va mikromoliyaviy 

xizmatlarni kengaytirish. Kambag‘allikni barqaror 

kamaytirish uchun aholiga mikrokreditlar, subsidiyalar 

va grantlardan samarali foydalanishni o‘rgatish kerak. 

Shuningdek, bank xizmatlarining qishloq joylarda ham 

keng joriy etilishi iqtisodiy faollikni oshiradi. 

5. Hududiy infratuzilmani yaxshilash. Qishloq 

joylarda yo‘l, suv, elektr energiyasi va internet 

infratuzilmasini rivojlantirish aholining bandligi va 

daromad olish imkoniyatlarini kengaytiradi. 

6. Ayollar va yoshlar tadbirkorligini qo‘llab-

quvvatlash. Mahallalarda ayollar uchun mini-

ustaxonalar, xizmat ko‘rsatish markazlari, yoshlar uchun 

startap loyihalariga grantlar ajratish kambag‘allikni 

kamaytirishda ijtimoiy ta’sirni kuchaytiradi. 

7. Monitoring va baholash tizimini kuchaytirish. 

Kambag‘allikni qisqartirish dasturlarining natijalarini 

doimiy monitoring qilish, statistik ma’lumotlarni ochiq 

e’lon qilib borish siyosatning samaradorligini oshiradi va 

resurslarni oqilona taqsimlash imkonini beradi. 

▪ XULOSA VA TAKLIFLAR 

Xulosa qilib aytganda, Yangi O‘zbekiston 

sharoitida olib borilayotgan ijtimoiy-iqtisodiy islohotlar 

kambag‘allikni kamaytirishda sezilarli natijalar 

bermoqda. Shu bilan birga, hududlar kesimida, xususan, 

Qashqadaryo viloyatida kambag‘allikni butunlay 

bartaraf etish uchun uzluksiz iqtisodiy o‘sish, ijtimoiy 

tenglik, bandlikni oshirish va mahalliy tashabbuslarni 

qo‘llab-quvvatlash muhim ahamiyat kasb etadi. 

Kelgusida kambag‘allikni kamaytirish siyosati 

mahalla darajasidan boshlab raqamli va ilmiy 

yondashuvga asoslangan, maqsadli va barqaror bo‘lishi 

zarur. 

